
Jina Sahasranama Stavanam

జినసహస్రనామస్తవనమ్

ప్రభో  భవాఙ్గభోగేషు  నిర్విణ్ణో దుఃఖభీరుకః ।
ఏష విజ్ఞాపయామి  త్వాం శరణ్యం కరుణార్ణవమ్  ॥ ౧॥
సుఖలాలసయామోహాద్ భ్రామ్యన్  బహిరితస్తతః ।
సుఖైకహేతోర్నామాపి  తవ న జ్ఞాతవాన్  పురా ॥౨॥
అద్య మోహగ్రహావేశశైథిల్య   తత్కిఞ్చిదున్ముఖః ।
అనన్తగుణమాప్తేభ్యస్త్వాం శ్రుత్వా  స్తోతుముద్యతః ॥ ౩॥
భక్త్యా ప్రోత్సార్యమాణోఽపి  (ప్రోత్సాహ్యమానోఽపి )దూరం శక్త్యా తిరస్కృతః ।
త్వాం నామాష్టసహస్రేణ   స్తుత్వాఽఽత్మానం పునామ్యహమ్ ॥ ౪॥
జిన-సర్వజ్ఞ -యజ్ఞార్హ  -తీర్థకృన్నాథ -యోగినామ్ ।
నిర్వాణ బ్రహ్మ -బుద్ధాన్తకృతాం   చాష్టోత్తరైః    శతైః  ॥ ౫॥

౧ అథ జినశతమ్ ।
జినో జినేన్ద్రో  జినరాట్ జినపృష్ఠో జినోత్తమః ।
జినాధిపో జినాధీశో జినస్వామీ జినేశ్వరః ॥౬॥
జిననాథో జినపతిర్జినరాజో  జినాధిరాట్ ।
జినప్రభుర్జినవిభుర్జినభర్త్తా     జినాధిభూః ॥ ౭॥
జిననేతా జినేశానో జినేనో జిననాయకః ।
జినేట్ జినపరివృఢో జినదేవో జినేశితా ॥౮॥
జినాధిరాజో జినపో జినేశీ జినశాసితా ।
జినాధినాథోఽపి జినాధిపతిర్జినపాలకః  ॥౯॥
జినచన్ద్రో  జినాదిత్యో జినార్కో జినకుఞ్జరః  ।
జినేన్దుర్జినధౌరేయో   జినధుర్యో జినోత్తరః ॥ ౧౦॥
జినవర్యో జినవరో జినసింహో జినోద్వహః ।

జినర్షభో  జినవృపో జినరత్రం  జినోరసమ్ ॥ ౧౧॥
జినేశో జినశార్దూలో  జినాగ్ర్యం  జినపుఙ్గవః  ।
జినహంసో జినోత్తంసో జిననాగో జినాగ్రణీః  ॥ ౧౨॥
జినప్రవేకశ్చ  జినగ్రామణీర్జినసత్తమః   ।
జినప్రవర్హః   పరమజినో జినపురోగమః ॥ ౧౩॥
జినశ్రేష్ఠో  జినజ్యేష్ఠో జినముఖ్యో జినాగ్రిమః  ।
శ్రీజినశ్వోత్తమజినో  జినవృన్దారకోఽరిజిత్  ॥ ౧౪॥
నిర్విఘ్నో విరజాః శుద్ధో నిస్తమస్కో  నిరఞ్జనః  ।
ఘాతికర్మాన్తకః కర్మమర్మావిత్కర్మహానఘః ॥ ౧౫॥
వీతరాగోఽక్షుదద్వేషో నిర్మోహో నిర్మదోఽగదః ।
వితృష్ణో నిర్మమోఽసఙ్గో నిర్భయో వీతవిస్మయః ॥ ౧౬॥
అస్వప్నో నిఃశ్రమోఽజన్మా  నిఃస్వేదో నిర్జరోఽమరః  ।
అరత్యతీతో నిశ్చిన్తో నిర్విషాదస్త్రిషష్ఠిజిత్   ॥ ౧౭॥

౨ అథ సర్వజ్ఞతమ్  ।
సర్వజ్ఞః  సర్వవిత్సర్వదర్శీ సర్వావలోకనః ।
అనన్తవిక్రమోఽనన్తవీర్యోఽనన్తసుఖాత్మకః  ॥ ౧౮॥
అనన్తసౌఖ్యో విశ్వజ్ఞో విశ్వదృశ్వాఽఖిలార్థదృక్  ।
న్యక్షదృగ్విశ్వతశ్చక్షుర్విశ్వచక్షురశేషవిత్ ॥ ౧౯॥
ఆనన్ద పరమానన్దః  సదానన్దః  సదోదయః ।
నిత్యానన్దో మహానన్దః  పరానన్దః  పరోదయః ॥౨౦॥
పరమోజః పరంతేజః పరంధామ పరంమహః ।
ప్రత్యగ్జ్యోతిః   పరంజ్యోతిః పరంబ్రహ్మ  పరంరహః ॥౨౧॥
ప్రత్యగాత్మా  ప్రబుద్ధాత్మా   మహాత్మాత్మమహోదయః ।
పరమాత్మా ప్రశాన్తాత్మా  పరాత్మాత్మనికేతనః ॥౨౨॥
పరమేష్ఠీ మహిష్టాత్మా  శ్రేష్ఠాత్మా   స్వాత్మనిష్ఠితః  ।
బ్రహ్మనిష్ఠో  మహానిష్ఠో నిరూఢాత్మా దృఢాత్మదృక్ ॥౨౩॥

ఏకవిద్యో మహావిద్యో మహాబ్రహ్మపదేశ్వరః  ।
పఞ్చబ్రహ్మమయః  సార్వః సర్వవిద్యేశ్వరః స్వభూః ॥౨౪॥
అనన్తధీరనన్తాత్మాఽనన్తశక్తిరనన్తదృక్   ।
అనన్తానన్తధీశక్తిరనన్తచిదనన్తముత్   ॥౨౫॥
సదాప్రకాశః  సర్వార్థసాక్షాత్కారీ  సమగ్రధీః  ।
కర్మసాక్షీ జగచ్చక్షురలక్ష్యాత్మాఽచలస్థితిః  ॥౨౬॥
నిరాబాధోఽప్రతర్క్యాత్మా  ధర్మచక్రీ విదాంవరః ।
భూతాత్మా సహజజ్యోతిర్విశ్వజ్యోతిరతీన్ద్రియః  ॥౨౭॥
కేవలీ కేవలాలోకో లోకాలోకవిలోకనః ।
వివిక్తః కేవలోఽవ్యక్తః శరణ్యోఽచిన్త్యవైభవః  ॥౨౮॥
విశ్వభృద్విశ్వరూపాత్మా విశ్వాత్మా విశ్వతోముఖః ।
విశ్వవ్యాపీ స్వయఞ్జ్యోతిరచిన్త్యాత్మాఽమితప్రభః   ॥౨౯॥
మహౌదార్యో మహాబోధిర్మహాలాభో మహోదయః ।
మహోపభోగః సుగతిర్మహాభోగో మహాబలః ॥ ౩౦॥

౩ అథ యజ్ఞార్హశతమ్   ।
యజ్ఞార్హో  భగవానర్హన్మహార్హో  మఘవార్చితః ।
భూతార్థయజ్ఞపురుషో   భూతార్థక్రతుపౌరుషః   ॥ ౩౧॥
పూజ్యో భట్టారకస్తత్రభవానత్రభవాన్మహాన్    ।
మహామహార్హస్తత్రాయుస్తతో    దీర్ఘాయురర్ఘ్యవాక్   ॥ ౩౨॥
ఆరాధ్యః పరమారాధ్యః పఞ్చకల్యాణపూజితః ।
దృగ్విశుద్ధిగణోదగ్రో  వసుధారార్చితాస్పదః ॥ ౩౩॥
సుస్వప్నదర్శీ దివ్యౌజాః శచీసేవితమాతృకః ।
స్యాద్వత్నగర్భః శ్రీపూతగర్భో  గర్భోత్సవోచ్ఛ్రతః ॥ ౩౪॥
దివ్యోపచారోపచితః పద్మభూర్నిష్కలః స్వజః ।
సర్వీయజన్మా పుణ్యాఙ్గో భాస్వానుద్భూతదైవతః  ॥ ౩౫॥
విశ్వవిజ్ఞాతసమ్భూతిర్విశ్వదేవాగమాద్భుతః  ।
శచీసృష్టప్రతిచ్ఛన్దః    సహస్రాక్షదృగుత్సవః  ॥ ౩౬॥

నృత్యదైవతాసీనః  సర్వశక్రనమస్కృతః  ।
హర్షాకులామరఖగశ్చారణర్షిమతోత్సవః   ॥ ౩౭॥
వ్యోమ విష్ణుపదారక్షా  స్నానపీఠాయితాద్రిరాట్  ।
తీర్థేశంమన్యదుగ్ధాబ్ధిః    స్నానామ్బుస్నాతవాసవః ॥ ౩౮॥
గన్ధామ్బుపూతత్రైలోక్యో   వజ్రసూచీశుచిశ్రవా   ।
కృతార్థితశచీహస్తః  శక్రోద్ధుష్టేష్టనామకః     ॥ ౩౯॥
శక్రారబ్ధానన్దనృత్యః    శచీవిస్మాపితామ్బికః ।
ఇన్ద్రనృత్యన్తపితృకో   రైదపూర్ణమనోరథః   ॥ ౪౦॥
ఆజ్ఞార్థీన్ద్రకృతాసేవో    దేవర్షీష్టశివోద్యమః   ।
దీక్షాక్షణక్షుబ్ధజగద్భూర్భువఃస్వఃపతీడితః  ॥ ౪౧॥
కుబేరనిర్మితాస్థానః  శ్రీయుగ్యోగీశ్వరార్చితః  ।
బ్రహ్మేడ్యో  బ్రహ్మవిద్వేద్యో యాజ్యో యజ్ఞపతిః  క్రతుః  ॥ ౪౨॥
యజ్ఞాఙ్గమమృతం   యజ్ఞో హవిః స్తుత్యః స్తుతీశ్వరః ।
భావో మహామహపతిర్మహాయజ్ఞోఽగ్రయాజకః   ॥ ౪౩॥
దయాయాగో జగత్పూజ్యః పూజార్హో జగదర్చితః ।
దేవాధిదేవః శక్రార్చ్యో  దేవదేవో జగద్గురుః  ॥ ౪౪॥
సంహూతదేవసఙ్ఘార్చ్యః  పద్మయానో జయధ్వజీ ।
భామణ్డలీ  చతుఃషష్టిచామరో  దేవదున్దుభిః  ॥ ౪౫॥
వాగస్పృష్టాసనః  ఛత్రత్రయరాట్   పుష్పవృష్టిభాక్  ।
దివ్యాశోకో మానమర్దీ సఙ్గీతార్హోఽష్టమఙ్గలః     ॥ ౪౬॥

౪ అథ తీర్థకృచ్ఛతమ్  ।
తీర్థకుత్తీర్థసృట్   తీర్థఙ్కరస్తీర్థఙ్కరః   సుదృక్ ।
తీర్థకర్త్తా   తీర్థభర్తా  తీర్థేశస్తీర్థనాయకః    ॥ ౪౭॥
ధర్మతీర్థఙ్కరస్తీర్థప్రణేతా    తీర్థకారకః  ।
తీర్థప్రవర్తకస్తీర్థవేధాస్తీర్థవిధాయకః       ॥ ౪౮॥

సత్యతీర్థఙ్కరస్తీర్థసేవ్యస్తైర్థికతారకః     ।
సత్యవాక్యాధిపః సత్యశాసనోఽప్రతిశాసనః  ॥ ౪౯॥
స్యాద్వాదీ దివ్యగీర్దివ్యధ్వనిరవ్యాహతార్థవాక్   ।
పుణ్యవాగర్థ్యవాగర్ధవాగధీయోక్తిరిద్ధవాక్    ॥ ౫౦॥
అనేకాన్త దిగేకాన్తధ్వాన్తభిద్ దుర్ణయాన్తకృత్  ।
సార్థవాగప్రయత్నోక్తిః   ప్రతితీర్థమదఘ్నవాక్   ॥ ౫౧॥
స్యాత్కారధ్వజవాగీహాపేతవాగచలౌష్ఠవాక్  ।
అపౌరుషేయవాక్ఛాస్తా రుద్ధవాక్  సప్తభఙ్గివాక్  ॥ ౫౨॥
అవర్ణగీః  సర్వభాషామయగీర్వ్యక్తవర్ణగీః   ।
అమోఘవాగక్రమవాగవాచ్యాన్తవాగవాక్  ॥ ౫౩॥
అద్వైతగీః  సూనృతగీః సత్యానుభయగీః సుగీః ।
యోజనవ్యాపిగీ క్షీరగౌరగీస్తీర్థకృత్వగీః  ॥ ౫౪॥
భవ్యైశ్రవ్యగుః   సద్గుశ్చిత్రగుః   పరమార్థగుః  ।
ప్రశాన్తగుః  ప్రాశ్నికగుః  సుగుర్నియతకాలగుః ॥ ౫౫॥
సుశ్రుతిః  సుశ్రుతో యాజ్యశ్రుతిః  సుశ్రున్మహాశ్రుతిః   ।
ధర్మశ్రుతిః  శ్రుతిపతిః  శ్రుత్యుద్ధర్త్తా    ధ్రువశ్రుతిః   ॥ ౫౬॥
నిర్వాణమార్గదిగ్మార్గదేశకః   సర్వమార్గదిక్  ।
సారస్వతపథస్తీర్థపరమోత్తమతీర్థకృత్   ॥ ౫౭॥
దేష్టా వాగ్మీశ్వరో ధర్మశాసకో ధర్మదేశకః ।
వాగీశ్వరస్త్రయీనాథస్త్రిభఙ్గీశో    గిరాం పతిః ॥ ౫౮॥
సిద్ధాజ్ఞః   సిద్ధవాగాజ్ఞాసిద్ధః    సిద్ధైకశాసనః  ।
జగత్ప్రసిద్ధక్ష్ సిద్ధాన్తః   సిద్ధమన్త్రః   సుసిద్ధవాక్  ॥ ౫౯॥
శుచిశ్రవా  నిరుకోక్తిస్తన్త్రకృన్యాయశాస్త్రకృత్    ।
మహిష్ఠవాగ్మహానాదః  కవీన్ద్రో  దున్దుభిస్వనః  ॥౬౦॥

౫ అథ నాథశతమ్ ।
నాథః పతిః పరివృఢః స్వామీ భర్త్తా విభుః ప్రభుః  ।
ఈశ్వరోఽధీశ్వరోఽధీశోఽధీశానోఽధోశితేశితా ॥౬౧॥

ఈశోఽధిపతిరీశాన ఇన ఇన్ద్రోఽధిపోఽధిభూః  ।
మహేశ్వరో మహేశానో మహేశః పరమేశితా ॥౬౨॥
అధిదేవో మహాదేవో దేవస్త్రిభువనేశ్వరః  ।
విశ్వేశో విశ్వభూతేశో విశ్వేట్ విశ్వేశ్వరోఽధిరాట్ ॥౬౩॥
లోకేశ్వరో లోకపతి లోకనాథో జగత్పతిః ।
త్రైలోక్యనాథో  లోకేశో జగన్నాథో జగత్ప్రభుః ॥౬౪॥
పితాః పరః పరతరో జేతా జిష్ణురనీశ్వరః  ।
కర్త్తా  ప్రభూష్ణుర్భ్రాజిష్ణుః    ప్రభవిష్ణుః   స్వయమ్ప్రభుః ॥౬౫॥
లోకజిద్విశ్వజిద్విశ్వవిజేతా విశ్వజిత్వరః ।
జగజ్జేతా  జగజ్జైత్రో  జగజ్జిష్ణుర్జగజ్జయీ     ॥౬౬॥
అగ్రణీర్గ్రామణీర్నేతా   భూర్భువఃస్వరధీశ్వరః ।
ధర్మనాయక ఋద్ధీశో  భూతనాథశ్చ భూతభృత్ ॥౬౭॥
గతిః పాతా వృషో వర్యో మన్త్రకృచ్ఛుభలక్షణః  ।
లోకాధ్యక్షో దురాధర్షో భవ్యబన్ధుర్నిరుత్సుకః  ॥౬౮॥
ధీరో జగద్ధితోఽజయ్యస్త్రిజగత్పరమేశ్వరః   ।
విశ్వాసీ సర్వలోకేశో విభవో భువనేశ్వరః ॥౬౯॥
త్రిజగద్వల్లభస్తుఙ్గస్త్రిజగన్మఙ్గలోదయః      ।
ధర్మచక్రాయుధః  సద్యోజాతస్త్రైలోక్య  మఙ్గలః  ॥ ౭౦॥
వరదోఽప్రతిఘోఽచ్ఛేద్యో  దృఢీయానభయఙ్కరః ।
మహాభాగో నిరౌపమ్యో ధర్మసామ్రాజ్యనాయకః  ॥ ౭౧॥

౬ అథయోగిశతమ్ ।
యోగీ ప్రవ్యక్తనిర్వేదః   సామ్యారోహణతత్పరః ।
సామయికీ సామయికో నిఃప్రమాదోఽప్రతిక్రమః    ॥ ౭౨॥
యమః ప్రధాననియమః  స్వభ్యస్తపరమాసనః ।
ప్రాణాయామచణః  సిద్ధప్రత్యాహారో   జితేన్ద్రియః  ॥ ౭౩॥
ధారణాధీశ్వరో ధర్మధ్యాననిష్ఠః  సమాధిరాట్ ।

స్ఫురత్సమరసీభావ ఏకీ కరణనాయకః ॥ ౭౪॥
నిర్గ్రన్థనాథో  యోగీన్ద్రః  ఋషిః సాధుర్యతిర్మునిః ।
మహర్షిః  సాధుధౌరేయోయతినాథో మునీశ్వరః ॥ ౭౫॥
మహామునిర్మహామౌనీ మహాధ్యానీ మహావ్రతీ  ।
మహాక్షమో మహాశీలో మహాశాన్తో మహాదమః ॥ ౭౬॥
నిర్లేపో  నిర్భమస్వాన్తో ధర్మాధ్యక్షో దయాధ్వజః ।
బ్రహ్మయోనిః  స్వయమ్బుద్ధో బ్రహ్మజ్ఞో  బ్రహ్మతత్త్వవిత్  ॥ ౭౭॥
పూతాత్మా స్నాతకో దాన్తో భదన్తో వీతమత్సరః ।
ధర్మవృక్షాయుధోఽక్షోభ్యః ప్రపూతాత్మాఽమృతోద్భవః  ॥ ౭౮॥
మన్త్రమూర్త్తిః  స్వసౌమ్యాత్మా స్వతన్త్రో బ్రహ్మసమ్భవః  ।
సుప్రసన్నో  గుణామ్భోధిః పుణ్యాపుణ్యనిరోధకః ॥ ౭౯॥
సుసంవృతః సుగుప్తాత్మా సిద్ధాత్మా  నిరుపప్లవః  ।
మహోదర్కో మహోపాయో జగదేకపితామహః ॥౮౦॥
మహాకారుణికో గుణ్యో మహాక్లేశాఙ్కుశః  శుచిః ।
అరిజంయః సదాయోగః సదాభోగః సదాధృతిః ॥౮౧॥
పరమౌదాసితాఽనాశ్వాన్ సత్యాశీః శాన్తనాయకః ।
అపూర్వవైద్యో  యోగజ్ఞో ధర్మమూర్తిరధర్మధక్ ॥౮౨॥
బ్రహ్మేట్  మహాబ్రహ్మపతిః  కృతకృత్యః కృతకృతుః ।
గుణాకరో గుణోచ్ఛేదీ నిర్నిమేషో నిరాశ్రయః  ॥౮౩॥
సూరిః సునయతత్త్వజ్ఞో మహామైత్రీమయః   సమీ (శమీ) ।
ప్రక్షీణబన్ధో  నిర్ద్వన్ద్వః   పరమర్షిరనన్తగః  ॥౮౪॥

౭ అథ నిర్వాణశతమ్ ।
నిర్వాణః సాగరః ప్రాజ్ఞైర్మహాసాధురుదాహృతః   ।
విమలాభోఽథ శుద్ధాభః  శ్రీధరో  దత్త ఇత్యపి ॥౮౫॥
అమలాభోఽప్యుద్ధరోఽగ్నిః  సంయమశ్చ శివస్తథా ।
పుష్పాఞ్జలిః  శివగణ ఉత్సాహో జ్ఞానసంజ్ఞకః   ॥౮౬॥

పరమేశ్వర ఇత్యుక్తో విమలేశో యశోధరః ।
కృష్ణో జ్ఞానమతిః  శుద్ధమతిః  శ్రీభద్ర  శాన్తయుక్ ॥౮౭॥
వృషభస్తద్వదజితః సమ్భవశ్చాభినన్దనః  ।
మునిభిః సుమతిః పద్మప్రభః  ప్రోక్తః   సుపార్శ్వకః ॥౮౮॥
చన్ద్రప్రభః   పుష్పదన్తః శీతలః శ్రేయ  ఆహ్వయః ।
వాసుపూజ్యశ్చ విమలోఽనన్తజిద్ధర్మ  ఇత్యపి ॥౮౯॥
శాన్తిః కున్థురరో  మల్లిః  సుబ్రతో  నమిరప్యతః ।
నేమిః పార్శ్వో వర్ధమానో  మహావీరః సువీరకః ॥౯౦॥
సన్మతిశ్చాకథి మహతిమహావీర ఇత్యథ ।
మహాపద్మః సూరదేవః సుప్రభశ్చ  స్వయమ్ప్రభః ॥౯౧॥
సర్వాయుధో జయదేవో భవేదుదయదేవకః ।
ప్రభాదేవ  ఉదఙ్కశ్చ ప్రశ్నకీత్తిర్జయాభిధః   ॥౯౨॥
పూర్ణబుద్ధిర్నిష్కషాయో   విజ్ఞేయో  విమలప్రభః  ।
బహలో నిర్మలశ్చిత్రగుప్తః  సమాధిగుప్తకః ॥౯౩॥
స్వయమ్భూశ్వాపి కన్దర్పో  జయనాథ ఇతీరితః ।
శ్రీవిమలో  దివ్యవాదోఽనన్తవీరోఽప్యుదీరితః ॥౯౪॥
పురుదేవోఽథ సువిధిః ప్రజ్ఞాపారమితోఽవ్యయః   ।
పురాణపురుషో ధర్మసారథిః శివకీర్త్తనః ॥౯౫॥
విశ్వకర్మాఽక్షరోఽఛద్మా విశ్వభూర్విశ్వనాయకః ।
దిగమ్బరో నిరాతఙ్కో నిరారేకో భవాన్తకః ॥౯౬॥
దృఢవ్రతో  నయోత్తుఙ్గో నిఃకలఙ్కోఽకలాధరః ।
సర్వక్లేశాపహోఽక్షయ్యః  క్షాన్తః శ్రీవృక్షలక్షణః  ॥౯౭॥

౮ అథ బ్రహ్మశతమ్  ।
బ్రహ్మా  చతుర్ముఖో ధాతా విధాతా కమలాసనః ।
అబ్జభూరాత్మభూః  స్రష్టా  సురజ్యేష్ఠః  ప్రజాపతిః  ॥౯౮॥
హిరణ్యగర్భో వేదజ్ఞో వేదాఙ్గో వేదపారగః ।
అజో మనుః శతానన్దో హంసయానస్త్రయీమయః  ॥౯౯॥

విష్ణుస్త్రివిక్రమః    శౌరిః శ్రీపతిః  పురుషోత్తమః ।
వైకుణ్ఠః   పుణ్డరీకాక్షో  హృషీకేశో హరిః స్వభూః ॥ ౧౦౦॥
విశ్వమ్భరోఽసురధ్వంసీ మాధవో బలిబన్ధనః  ।
అధోక్షజో మధుద్వేషీ కేశవో విష్టరశ్రవః   ॥ ౧౦౧॥
శ్రీవత్సలాఞ్ఛనః  శ్రీమానచ్యుతో  నరకాన్తకః ।
విశ్వక్సేనశ్చక్రపాణిః  పద్మనాభో జనార్దనః  ॥ ౧౦౨॥
శ్రీకణ్ఠః   శఙ్కరః శమ్భుః కపాలీ వృషకేతనః ।
మ్రుత్యుఞ్జయో   విరూపాక్షో వామదేవస్త్రిలోచనః  ॥ ౧౦౩॥
ఉమాపతిః పశుపతిః స్మరారిస్త్రిపురాన్తకః  ।
అర్ధనారీశ్వరో  రుద్రో భవో భర్గః  సదాశివః ॥ ౧౦౪॥
జగత్కర్త్తాఽన్ధకారాతిరనాదినిధనో   హరః ।
మహాసేనస్తారకజిద్గణనాథో  వినాయకః ॥ ౧౦౫॥
విరోచనో వియద్రత్నం  ద్వాదశాత్మా విభావసుః ।
ద్విజారాధ్యో వృహద్భానుశ్చిత్రభానుస్తనూనపాత్  ॥ ౧౦౬॥
ద్విజరాజః సుధాశోచిరౌషధీశః కలానిధిః ।
నక్షత్రనాథః  శుభ్రాంశుః  సోమః కుముదబాన్ధవః  ॥ ౧౦౭॥
లేఖర్షభోఽనిలః  పుణ్యజనః పుణ్యజనేశ్వరః ।
ధర్మరాజో భోగిరాజః ప్రచేతా  భూమినన్దనః  ॥ ౧౦౮॥
సింహికాతనయశ్ఛాయానన్దనో  వృహతాంపతిః ।
పూర్వదేవోపదేష్టా చ ద్విజరాజసముద్భవః ॥ ౧౦౯॥

౯ అథ బుద్ధశతమ్  ।
బుద్ధో దశబలః శాక్యః షడభిజ్ఞస్తథాగతః   ।
సమన్తభద్రః  సుగతః శ్రీఘనో  భూతకోటిదిక్ ॥ ౧౧౦॥
సిద్ధార్థో  మారజిచ్ఛాస్తా క్షణికైకసులక్షణః  ।
బోధిసత్త్వో నిర్వికల్పదర్శనోఽద్వయవాద్యపి ॥ ౧౧౧॥

మహాకృపాలుర్నైరాత్మ్యవాదీ  సన్తానశాసకః ।
సామాన్యలక్షణచణః పఞ్చస్కన్ధమయాత్మదృక్  ॥ ౧౧౨॥
భూతార్థభావనాసిద్ధః   చతుర్భూమికశాసనః ।
చతురార్యసత్యవక్తా నిరాశ్రయచిదన్వయః  ॥ ౧౧౩॥
యోగో వైశేషికస్తుచ్ఛాభావభిత్పట్పదార్థదృక్   ।
నైయాయికః  పోడశార్థవాదీ  పఞ్చార్థవర్ణకః   ॥ ౧౧౪॥
జ్ఞానాన్తరాధ్యక్షబోధః  సమవాయవశార్థభిత్  ।
భుక్తైకసా  వ్యకమోన్తో నిర్విశేషగుణామృతః ॥ ౧౧౫॥
సాఙ్ఖ్యః  సమీక్ష్యః కపిలః పఞ్చవింశతితత్త్వవిత్ ।
వ్యక్తావ్యక్తజ్ఞవిజ్ఞానీ    జ్ఞానచైతన్య   భేదదృక్ ॥ ౧౧౬॥
అస్వసంవిదితజ్ఞానవాదీ  సత్కార్యవాదసాత్ ।
త్రిఃప్రమాణోఽక్షప్రమాణః    స్యాద్వాహఙ్కారికాక్షదిక్ ॥ ౧౧౭॥
క్షేత్రజ్ఞ  ఆత్మా పురుషో నరో నా చేతనః పుమాన్ ।
అకర్త్తా  నిర్గుణోఽమూర్తో  భోక్తా సర్వగతోఽక్రియః  ॥ ౧౧౮॥
ద్రష్టా  తటస్థః  కూటస్థో జ్ఞాతా  నిర్బన్ధనోఽభవః  ।
బహివికారో నిర్మోక్షః ప్రధానం  బహుధానకమ్ ॥ ౧౧౯॥
ప్రకృతిః  ఖ్యాతిరారూఢప్రకృతిః  ప్రకృతిప్రియః   ।
ప్రధానభోజ్యోఽప్రకృతిర్విరమ్యో   వికృతిః కృతీ ॥ ౧౨౦॥
మీమాంసకోఽస్తసర్వజ్ఞః  శ్రుతిపూతః  సదోత్సవః ।
పరోక్షజ్ఞానవాదీష్టపావకః   సిద్ధకర్మకః  ॥ ౧౨౧॥
చార్వాకో భౌతికజ్ఞానో  భూతాభివ్యక్తచేతనః ।
ప్రత్యక్షైకప్రమాణోఽస్తపరలోకో   గురుశ్రుతిః  ॥ ౧౨౨॥
పురన్దరవిద్ధకర్ణో   వేదాన్తీ సంవిదద్వయీ ।
శబ్దాద్వైతీ   స్ఫోటవాదీ పాఖణ్డఘ్నో  నయౌఘయుక్ ॥ ౧౨౩॥

౧౦ అథ అన్తకృచ్ఛతమ్ ।
అన్తకృత్పారకృత్తీరప్రాప్తః   పరితమః స్థితః  ।
త్రిదణ్డీ  దణ్డితారాతిర్జ్ఞానకర్మసముచ్చయీ   ॥ ౧౨౪॥
సంహృతధ్వనిరుచ్ఛన్నయోగః (ధ్వనిరుత్సన్న)సుప్తార్ణవోపమః  ।
యోగస్నేహాపహోయోగకిట్టినిర్లేపనోద్యతః   ॥ ౧౨౫॥
స్థితస్థూలవపుర్యోగో   గోర్మనోయోగకార్యకః ।
సూక్ష్మవాక్చిత్తయోగస్థః  సూక్ష్మీకృతవపుఃక్రియః  ॥ ౧౨౬॥
సూక్ష్మకాయక్రియాస్థాయీ  సూక్ష్మవాక్చిత్తయోగహా ।
ఏకదణ్డీ చ పరమహంసః పరమసంవరః ॥ ౧౨౭॥
నైః  కర్మ్యసిద్ధః  పరమనిర్జరః  ప్రజ్వలత్ప్రభః  ।
మోఘకర్మా త్రుటత్కర్మపాశః  శైలేశ్యలఙ్కృతః  ॥ ౧౨౮॥
ఏకాకారరసాస్వాదో విశ్వాకారరసాకులః ।
అజీవన్నమృతోఽజాగ్రదసుప్తః  శూన్యతామయః ॥ ౧౨౯॥
ప్రేయానయోగీ  చతురశీతిలక్షగుణోఽగుణః ।
నిఃపీతానన్తపర్యాయోఽవిద్యాసంస్కారనాశకః ॥ ౧౩౦॥
వృద్ధో నిర్వచనీయోఽణురణీయాననణుప్రియః  ।
ప్రేష్ఠః   స్థేయాన్  స్థిరో  నిష్ఠః  శ్రేష్ఠో  జ్యేష్ఠః  సునిష్ఠితః  ॥ ౧౩౧॥
భూతార్థశూరో  భూతార్థదూరః  పరమనిర్గుణః  ।
వ్యవహారసుషుప్తోఽతిజాగరూకోఽతిసుస్థితః  ॥ ౧౩౨॥
ఉదితోదితమాహాత్మ్యో నిరుపాధిరకృత్రిమః  ।
అమేయమహిమాత్యన్తశుద్ధః  సిద్ధిస్వయంవరః  ॥ ౧౩౩॥
సిద్ధానుజః  సిద్ధపురీపాన్థః   సిద్ధగణాతిథిః  ।
సిద్ధసఙ్గోన్ముఖః   సిద్ధాలిఙ్గ్యః   సిద్ధోపగూహకః  ॥ ౧౩౪॥
పుష్టోఽష్టాదశసహస్రశీలాశ్వః    పుణ్యశమ్బలః ।
వృత్తాప్రయుమ్యః  పరమశుక్లేశ్యోఽపచారకృత్  ॥ ౧౩౫॥
క్షేపిష్ఠోఽన్త్యక్షణసఖా  పఞ్చలధ్వక్షరస్థితిః  ।
ద్వాసప్తతిప్రకృత్యాసీ  త్రయోదశకలిప్రణుత్   ॥ ౧౩౬॥

అవేదోఽయాజకోఽయజ్యోఽయాజ్యోఽనగ్నిపరిగ్రహః  ।
అనగ్నిహోత్రీ పరమనిఃస్పృహోఽత్యన్తనిర్దయః  ॥ ౧౩౭॥
అశిష్యోఽశాసకోఽదీక్ష్యోఽదీక్షకోఽదీక్షితోఽక్షయః ।
అగమ్యోఽగమకోఽరమ్యోఽరమకో జ్ఞాననిర్భరః  ॥ ౧౩౮॥
మహాయోగీశ్వరో ద్రవ్యసిద్ధోఽదేహోఽపునర్భవః   ।
జ్ఞానైకచిజ్జీవఘనః    సిద్ధో లోకాగ్రగాముకః  ॥ ౧౩౯॥

జినసహస్రనామస్తవనఫలమ్  ।
ఇదమష్టోత్తరం   నామ్నాం సహస్రం  భక్తితోఽర్హతామ్   ।
యోఽనన్తానామధీతేఽసౌ ముక్త్యన్తాం భక్తిమశ్నుతే  ॥ ౧౪౦॥
ఇదం లోకోత్తమం పుంసామిదం శరణముల్వణమ్ ।
ఇదం మఙ్గలమగ్రీయమిదం   పరమపావనమ్ ॥ ౧౪౧॥
ఇదమేవ పరమతీర్థమిదమేవేష్టసాధనమ్   ।
ఇదమేవాఖిలక్లేశసఙ్క్లేశక్షయకారణమ్   ॥ ౧౪౨॥
ఏతేషామేకమప్యర్హన్నామ్నాముచ్చారయన్నఘైః   ।
ముచ్యతే కిం పునః సర్వాణ్యర్థజ్ఞస్తు   జినాయతే ॥ ౧౪౩॥
ఇతి పణ్డిత  ఆశాధరవిరచితం జినసహస్రనామస్తోత్రం   అథవా

జినసహస్రనామస్తవనం  సమ్పూర్ణమ్  ।

